
«БУРАБАЙ» МҰТС-ның РЕКРЕАЦИЯЛЫҚ ЖҮКТЕМЕСІ

Өсерхан Б.

Орман алқа ағаштарын шаруашылықта игерудің артуы, сонымен қоса
рекреациялық және туризм бағытында қолдану, олардың экожүйесінің
тұрақтылығының бұзылуына әкелуде.

«Рекреация» сөзі (латын тілінде «recreation» – қалпына келу) – барлық
жұмыстар адамның физикалық және рухани күшінің қалпына келуіне
бағытталғандығын білдіреді. Жаһандану үрдісі адамдарды бос уақытын
табиғатта өткізуге итермелейді. «Рекреация» күнделікті, көбінесе демалыс
аудандарына қатысты қолданылатын сөзге айналды. Демалушылар санының
артуына қарай рекреациялық аудандарды тек бір жақты пайдалану қарама-
қайшылық туғызады.

«Бурабай» МҰТС-ның орманды алқа ағаштары шаруашылық маңызға ие,
топырақ қорғаныштық, су қорғаныштық және басқа да маңызды функцияларды
атқарады. Саябақ территориясындағы негізгі орман түзуші ағаш түріне
қылқандылардан – кәдімгі қарағай, жапырақты ағаштардан – қайың және
көктерек ағаштар басым және осылар негізгі ағаш түрлері болып саналады.

Бұл алқаларды рекреациялық пайдалану бағыты соңғы он жылдықта
біршама өсті. «Бурабай»мемлекеттік ұлттық табиғи саябағы экологиялық
бағыттағы 26 туристік жол ұсынады, оның:17 жаяу жүруге, 4 автобуспен, 1
велосипедпен, 3 атпен, 1 сумен жүзу жолдары бар.

Әртүрлі бағыттағы демалыс нысандары (оқушылар лагері, демалыс
санаторилері, спорттық базалар, ойын-сауық орталықтары және т.б.) орналасқан.
Олардың барлығы елді мекендерге жақын орналасқан, бір сағаттық жүріс
жолында, соның салдарынан ұйымдастырылмаған рекреация қатты дамыған.
Әсіресе елді мекендерге, су қоймаларына және арнайы демалыс орындарына
жалғасқан ормандар жоғары жүктемені сезінуде.

Орманда қарқынды демалу, топырақтың тапталуына, орман төсенішінің
бүлінуі мен жойылуына, зақымдалуына және топырақтың тірі жамылғысының,
орман астары мен өскіннің тапталуына себеп болуда. Бұл алқалардың өсуін және
көп ғұмырлығының төмендеуін, орта түзуші, қорғаныштық және рекреациялық
функцияларының төмендеуіне әкеледі.

Ормандардың маңызды көрсеткіш сипаты – табиғи жаңару, яғни олардың
құрамы мен өсуі сүрекдіңдердің әртүрлі әсерлері, оның ішінде антропогендік
факторларға да тұрақтылығын сипаттайтын көрсеткіш. Кейбір ғалымдардың
зерттерулерінде, қарағайлы алқаларда өнімсіз жыл байқалмаған. Осыған
байланысты өскіндердің сандық көрсеткішінің көптігін болжауға болады. Табиғи
жаңарудың рекреациялық жүктемеге бағыныштығын анықтау және алқа



ағаштың тұрақсыздыққа ұшырау шегі мен деградацияға ұшырамау жолын
анықтау маңызды.

Алқа ағаштардың рекреациялық жүктемесі сол ауданның сыйымдылығына
байланысты анықталады. Рекреациялық жүктеме 1 гектарда сағатына қанша
адам (адам сағ./га) демалу көрсеткішін алға ала отырып есептейді. Қалыпты
рекреациялық сыйымдылық 3-10 адам сағ./га болып саналады.

Кесте 1 – «Бурабай» саябағының функционалды аймағы және
аймақшалары бойынша рекреациялық сыйымдылығы

Тапсырыстық жүйе аймағы Жалпы
рекреациялы

қ жобалау
сыйымдылы

ғы мың
адам.

Реттелетін рекреациялық
пайдалану аймақшасы, мың

адам

Келушілер мен туристтерге
қызмет көрсету аймақшасы,

мың адам

Ауданы, га
Рекреациялық
сыймдылық,

мың адам
Ауданы, га

Рекреациялық
сыйымдылық,

мың адам
1 2 3 4 5

31512 48,0 10342 12,0 60,0

Рекреациялық жүктеменің жіберілетін мөлшері рекреациялық пайдалану
территориясында анықталған. Функционалдық аймақтары бойынша
рекреациялық сыйымдылығы 1- кесте келтірілген. Бұл мәліметтерді ала отырып
осы ауданның рекреациялық жүктемесін анықтасақ реттелген рекреациялық
аймақшасы бойынша  Рж = 1,52 адам сағ./га, ал келушілер мен туристтерге
қызмет көрсету аймақшасы бойынша Рж = 1,16 адам сағ./га және жалпы аудан
бойынша  Рж = 1,43 адам сағ./га болатынын анықтауға болады. Бұдан біз
қалыпты рекреациялық сыйымдылық көрсеткішінен аз екенін байқауымызға
болады.

Бұл көрсеткіштердің аз болғаны жақсы, бірақ жекелеген аудандарда
демалушылардың саны шекті көрсеткіштен артып кетеді. Ол бұл жерлерде әлі де
болса ұйымдастырылмаған рекреацияның ауыздықталмауында. Оның өз
кезегінде орманға тіигізетін кері әсері жетерлік.

Ғылыми жетекші: а. ш. ғ. д., профессор Сарсекова Д.Н.


